
Ang Tawag Sa Pag-ampo Sa Tulo Ka Mga Manolunda 
 

ADLAW  8 —  ANG PAGKAHAGBA SA BABILONIA UG PAG-AMPO 
 
“Human niadto, nakita ko ang lain na usab nga anghel nga mikunsad gikan sa langit. Gamhanan kini nga 
anghel ug nahayagan ang tibuok kalibotan sa iyang kasulaw. Misinggit siyag kusog, “Nagun-ob na! Ang inila 
nga Babilonia nagun-ob na! Karon nahimo na kining puloy-anan sa mga demonyo o mga daotang espiritu, 
ug sa tanang matang sa langgam nga daotan ug hugaw!’” – Pinadayag 18:1-2 

Ang Mensahe sa Ikaduha nga Manolunda 

Ang mga mensahe sa tulo ka mga manolunda sa Pinadayag 14 maoy tino nga gidisinyo sa pag-andam og 
usa ka katawhan alang sa pagbalik ni Jesus. Sila nagapadayag sa mga plano sa Dios ug naghukas sa mga 
plano sa yawa. Ang mensahe sa ikaduhang manolunda nagahatag niini nga solemne nga pahimatngon: 
“May ikaduhang anghel nga misunod ug miingon, “Nagun-ob! Nagun-ob na ang inila nga siyudad sa 
Babilonia. Kay ang iyang mga lumulupyo mao ang nagtintal sa mga tawo sa tibuok kalibotan nga mosunod 
sa ilang mga daotang binuhatan nga gikayugtan sa Dios” (Pin. 14:8). Sama nga ang karaang Babilonia 
nakiggubat batok sa Dios diha sa pagupil batok sa Iyang mga sugo, ang espiritohanon nga Babilonia 
nagatindog nga nagasupil batok sa Dios. Siya nagatagay sa iyang “tagayan sa bino” sa mene nga mga 
doktrina sa pagpahisalaag og minilyon. Si Ellen White nagahulagway sa Babilonia niini nga paagi: “Ang 
dakung sala nga gisumbong batok sa Babilonia mao nga ‘gihubog niya sa bino sa kapungot sa iyang 
pakighilawas.’ Kini nga tagayan sa paghuboghubog nga iyang girepresentar ngadto sa kalibutan 
nagarepresentar sa mga mene nga doktrina nga iyang gidawat ingon nga resulta sa iyang dili balaodnon 
nga kadugtongan sa mga dagkung tawo sa yuta. Ang pakighigala sa kalibutan maoy nakapadagta sa iyang 
pagtoo, ug ingon niana siya nagatagay og makapataya nga impluwensya sa kalibutan pinaagi sa pagtudlog 
mga doktrina nga batok sa labing yano nga mga saysay sa Balaang Kasulatan” (The Great Controversy, p. 
388). Ang pakighilawas maoy usa ka makasasala nga panaghiusa. Ang Espiritohanon nga Babilonia 
mitalikod sa iyang matuod nga hinigugma, si Jesus, ug nakighiusa sa estado o sa mga politikanhong gahum. 

Kini nga panaghiusa sa iglesia ug estado, sigon sa gihulagway sa Pinadayag 17, nagahatud ngadto sa 
pagpugos sa patik sa mananap nga mapintas. Ang Babilonia nagarepresentar og usa ka relihiyoso nga 
sistema nga nagalubag sa Kasulatan ug nahisentro diha sa mga tawhanong panudlo. Ang mensahe sa 
ikaduhang manolunda, kumboya sa mga tagna sa Pinadayag 17 ug Pinadayag 18, nagapadayag unsay 
taliabot niining yutaa ingon nga usa ka makapatay-og nga kakurat. Ang relihiyosong kagamahanan nga 
mibiya sa kamatuoran mohiusa sa politikanhon ug ekonomiyanhon nga mga pwersa aron sa pagpahiusa sa 
panahon sa krisis ug kalamidad sa tibuok kalibutan.  

Ang mensahe sa ikaduhang manolunda nagatingog sa usa ka mahinungdanong hangyo sa pag-ampo 
porlomenos sa tulo ka mga dapit. Una, kini nagatawag kanato nga magmatud-anon kang Cristo ug sa Iyang 
pulong. Ang kompromiso sa atong personal nga mga kinabuhi lamang mohatud kanato diha sa mga 
kataposang gutlo sa kasaysayan sa Yuta aron sa paghiusa sa Babilonia ug sa pagpakiggubat batok sa 
katawhan sa Dios.  

Ikaduha, kini nga mensahe nagatawag kanato ngadto sa usa ka pagtoo nga makatindog sa tisting sa 
pagsulay. Ang manalagna sa Dios maikagon nagahangyo kanato, “May tiabutay nga unos, nagpungasi sa 
kaisug niini. Andam ba kita sa pagsagubang niini? Kita wala manginahanglan nga moingon, Ang ang mga 
pilegro sa kataposang kaadlawan moabut na kanato sa di matugay. Gani miabot na. Kita nanginahanglan 

karon sa espada sa Ginoo sa pagsamad sa labing kalag ug kauyokan sa mga unodnong pangibog, mga 
gana, ug mga hilig. Mga alimpatakan nga nag-abli alang sa mga luag nga panghunahuna kinahanglan mag-
usab. . . . Ang mga panghunahuna kinahanglan mahisentro sa Dios”  (With God at Dawn, p. 113). 

Ikatulo, kini nga mensahe nagatawag kanato sa pagdapit sa atong mga higala ngadto sa usa ka lalum nga 
relasyon kang Jesus ug sa usa ka pagsabot sa mga kamatuoran sa Pinadayag alang niining kataposang 
takna. Samtang kita magaluhod sa pag-ampo, iampo nato kini nga mga tinong butang: 

1. Usa ka mas tin-aw nga pagsabot sa Pulong sa Dios, usa ka mas daku nga gugma alang kang Jesus, 
ug usa ka di-makompromiso nga espirito. 

2. Usa ka pagtoo nga makatindog sa hudla sa pagsulay.  
3. Usa ka kadasigon sa pagsaksi alang niadtong anaa sa atong palibot. 

Panahon sa Pag-ampo (30–45 Minutos) 

Pag-ampo sa Pulong sa Dios – Pinadayag 14:8 

“Nagun-ob! Nagun-ob na ang inila nga siyudad sa Babilonia. Kay ang iyang mga lumulupyo mao ang 
nagtintal sa mga tawo sa tibuok kalibotan.”   
 
“Nagun-ob na ang Babilonia” 
Walay kataposang Amahan, gawas sa Imong Balaang Pulong, walay masaligan ning kalibutana sa 
pagsangkap og usa ka lig-on ug masaligan nga patukoranan alang sa kinabuhi. Tabangi kami sa 
pagtukod sa among mga kinabuhi pinaagi sa Imong grasya, pinaagi sa Imong Espiritu, ibabaw lamang 
sa Imong Pulong. 
 
“Gihubog Niya Ang Tanang Kanasuran” 
Oh Dios, kami may pribilihiyo sa paghibalo Kanimo ug sa pagbaton og usa ka panabot sa kamatuoran 
pinaagi sa Imong Pulong. Kami usab nagaila sa among kaakohan tungod niana. Karon kami 
nagaampo sa binilyon nga katawhan nga nabitik diha sa mga mene nga relihiyon. Tabangi kami sa 
pagpakita kanila sa kamatuoran mahitungod kinsa Ikaw ug giunsa Nimo sila paghigugma ug 
pagpangandoy kanila nga mahidangat ngadto sa katibuokan sa kamatuoran. 
 
“Ang Bino sa Kapungot sa Iyang Pakighilawas” 
Jesus, kami nagaila nga sa mga panahon nga kami malinga sa daghan kaayong mga ilusyon ug 
tentasyon ni Satanas. Usahay mihunong kami sa pagtutok Kanimo ug hinoon nagatutok sa 
kaugalingon ug kinaugalingon nga mga kasinatian. Pasayloa intawon kami. Luwasa kami gikan sa 
pagtugyan sa among unodnong nga kinaiyahan, ug itukod kanamo ang kadaugan nga Ikaw lamang 
ang makahatag. 

Dugang Nga Mga Hangyo Sa Pag-ampo 

Pasalamat ug Pagdayeg: Pasalamati ang mga tino nga panalangin ug himayaa ang Dios tungod sa 
Iyang kamaayo. 
Pagkompisal: Pagugol og pipila ka minutos alang sa pagsugid sa tago ug pasalamati ang Dios alang 
sa Iyang kapasyloan. 
Giya: Hangyoa ang Dios sa paghatag og kaalam alang sa mga hagit ug mga desisyon karon. 

Atong Iglesia: Iampo ang mga panginahanglan sa iglesia sa rehiyon ug sa tibuok kalibutan (basaha 
ang lahi nga papel nga may mga hangyo). 
Atong Mga Hangyo: Iampo ang mga panginahanglan karon sa mga sakop, panimalay, ug silingan sa 
iglesia. 
Pamati ug Responde: Paggahin og panahon sa pagpamati sa tigog sa Dios ug responde diha sa 
pagdayeg o awit. 

Mga Sugyot nga Awit 

SDA Hymnal:  Let Your Heart Be Broken (#575); Once to Every Man and Nation (#606); We Know Not the 
Hour (#604); Softly and Tenderly (#287); Turn Your Eyes Upon Jesus (#290); Pass Me Not, O Gentle 
Savior (#569); Onward, Christian Soldiers (#612); Sound the Battle Cry (#614) 
 


